Fil-Qorti tal-Magistrati (Malta)

Bhala Qorti ta’ Gudikatura Kriminali

Magistrat dottor Aaron M. Bugeja M.A. Law, LL.D. (melit)

I1-Pulizija
(Spettur Jeffrey Scicluna)
\£]

Ibrahim Elayachi
[1-Qorti,

Rat l-imputazzjonijiet migjuba kontra l-imputati Ibrahim Elayachi,
dokument mahrug mill-Kummissarju ghar-Refugjati numru 22130/17
u li gie mixli talli

til-lejl bejn id-9 u 1-10 ta' Novembru 2018 bejn il-hdax ta' filghaxija u s-
siegha ta' filghodu (23.00Hrs - Ol:OOHTrs) fil-Belt Valletta u f'dawn il-

Gzejjer;

1. Ikkometta serq ta' telefon cellulari ta' I-ghamla Iphone minn gewwa 1-
istabbiliment "The Pub’, sitwat fi Triq 1-Arcisqof ghad-dannu ta' Raphael
Mizzi u/jew persuni ohra u/jew entitajiet ohra, liema serq huwa kwalifikat
bil-hin, kif ukoll bil-valur li jiskorri il-mitejn tnejn u tletin ewro u erbgha u
disghin centezmu (€232.94) izda ma jiskorrix l-elfejn tlett mijja u disa' u
ghoxrin euro u seba' u tletin centezmu (€2,329.37) u dan bi ksur tal-artikoli
261, 267 u 270 tal-kapitolu 9 tal-ligijiet ta' Malta;

2. Ikkometta serq ta' telefon cellulari ta' I-ghamla Samsung minn gewwa 1-
istabbiliment 'La Bottega', sitwat fi Triq Merkanti ghad-dannu ta' Shayma
Shamo u/jew persuni ohra u/jew entitajiet ohra, liema serq huwa
kwalifikat bil-hin, kif ukoll bil-valur li jiskorri il-mitejn tnejn u tletin ewro



u erbgha u disghin centezmu (€232.94) izda ma jiskorrix l-elfejn tlett mijja
u disa' u -ghoxrin euro u seba' u tletin centezmu (€2,329.3 7) u dan bi ksur
tal-artikoli 261, 267 u 270 tal-kapitolu 9 tal-ligijiet ta' Malta;

3. U aktar talli fl-istess data, hin, lok u cirkostanzi f'dawn il-Gzejjer
kkommetta reat wagqt il-perijodu operattiv ta' sentenza sospiza hekk kif
moghotija nhar it-30 ta' Jannar 2018, mill-Magistrat Dr. C. Stafrace Zammit
LL.D., liema sentenza hija assoluta u ma' tistax tinbidel ai termini tal
artikolu 28B tal Kap 9 tal-ligijiet ta' Malta 4.

U aktar talli irrenda ruhu recidiv ai termini tal-Artikoli 49, 50 tal-Kapitolu
9 tal-Ligijiet ta’ Malta, wara li gie misjub hati b'sentenzi moghtija mill-
Qrati ta' Malta, liema sentenzi saru definittivi u ma jistghux jigu mibdula.

Rat li matul is-seduta tal-11 ta” Novembru 2018 I-Uffi¢jal Prosekutur

ikkonferma l-imputazzjonijiet bil-gurament;

[lli matul l-ezami tal-imputat ai termini tal-Artikolu 392(1)(b) tal-Kodici
Kriminali, l-imputat debitament assistit mill-Avukat ghall-Ghajnuna
Legali Dr. Victor Bugeja, stqarr 1i kien inkondizzjonatament hati tal-

imputazzjonijiet migjuba kontrih.

I1-Qorti wissiet lill-imputat bl-aktar mod solenni rigward il-konsegwenzi
tal-ammissjoni inkluz fis-sens illi ghar-reati li ammetta ghalihom tista’
tinghata piena ta’ prigunerija jew pieni alternattivi. Wara li taghtu
zmien bizzejjed sabiex jiddeciedi jekk hux ser jerga lura mill-ammissjoni
registrata minnu fl-atti, l-imputat, fil-prezenza tal-interpretu u wara li
kkonferixxi mal-Avukat Difensur, wiegeb 1li huwa hati tal-

imputazzjonijiet migjuba kontrih.



I1-Qorti fliet id-dokumenti ezebiti u l-atti processwali, inkluz il-fedina

penali tal-imputat u semghet lill-partijiet jittrattaw dwar il-piena.

Ikkunsidrat : -

Illi fid-dawl tal-ammissjoni inkondizzjonata tal-imputat din il-Qorti ma
ghandhiex alternattiva ghajr hlief 1i ssib lill-imputat hati tal-

imputazzjonijiet migjuba kontrih skont kif intqal aktar il-fuq.

Din il-Qorti hasbet fit-tul dwar il-piena li ghandu jinghata l-imputat
ghar-reati kommessi minnu. II-Qorti rat li I-hati huwa plurirecidiv u
dan wara li gie misjub hati minn dawn il-Qrati, inter alia, 1i : -

1. Wara li zbarka f'Malta huwa naqas li jaghti lill-Uffi¢jal Principali
tal-Immigrazzjoni l-informazzjoni preskritta minnu nonche li kiser
regoli relattivi ghall-kondotta fuq bastimenti jew portijiet u gie
kundannat ghal piena karcerarja ta” xahrejn permezz ta” sentenza
moghtija minn din il-Qorti presjeduta mill-Magistrat Dottor
Audrey Demicoli nhar id-29 ta” Novembru 2017;

2. Inoltre, huwa diga kien inghata l-opportunita’ i jkun jista” jibdel
hajtu u jghix b’'mod c¢ivili u rispettuz tal-Ligi f'dan il-pajjiz meta
din il-Qorti presjeduta mill-Magistrat Dottor Claire Stafrace

Zammit, ghal diversi delitti ta’ hsara volontarja u li ppartecipa



t'¢emgha ta’ ghaxra minn nies jew aktar bil-hsieb li jigu kommessi
reati kienet taghtu sentenza ta’ tminn xhur prigunerija sospizi ghal
sentejn.! Din is-sentenza inghatat lilu fit-22 ta” Jannar 2018.

3. Angas minn ghaxar xhur wara li inghata din l-ahhar sentenza,

rega’ kkommetta delitti serji, din id-darba ta” serq kwalifikat.

Decide

li wara li rat 1-Artikoli 17, 28A, 28B, 28F, 49, 50, 261(c)(f), 267, 279(a) u
280(1) tal-Kodi¢i Kriminali, il-Qorti qeghda ssib lil imputat Ibrahim
Elayachi, fuq l-ammissjoni inkondizzjonata tieghu stess, hati tal-

imputazzjonijiet migjuba kontra tieghu.

Illi in kwantu tal-piena li ghandha tigi inflitta, din il-Qorti qieset I-
ammissjoni bikrija tal-imputat u ghalhekk il-fatt 1i franka lil Qorti hafna
zmien u spejjes u ghalhekk kien jimmerita termperament fil-piena
infliggenda. F’dan il-kaz, stante l-ammissjoni bikrija, il-Qorti ghazlet i,

unikament ghall-fini tal-piena per se ma tittrattax mal-hati bhala recidiv.

Izda mill-banda l-ohra il-Qorti hadet kont tal-Artikolu 18 tal-Kodici
Kriminali, u tqis li fi¢-cirkostanzi tal-kaz il-piena infliggenda ghandha

tizdied bi grad. Inoltre huwa ghandu jinghata sentenza ta” prigunerija

' kif jidher ¢ar mill-fedina penali tieghu u mill-kopja tas-sentenza ezibita fl-atti.

effettiva, in kwantu huwa wettaq dan id-delitt ta’ serq ta’ telefoni

cellulari fil-perjodu operattiv ta” sentenza ta’ prigunerija sospiza.

Konsegwentement il-Qorti tikkundannah :

i : kwantu ghall-ewwel u t-tieni imputazzjonijiet ghall-piena ta’

tlettax (13) il-xahar prigunerija;

ii : kwantu ghat-tielet imputazzjoni wara li rat I-Artikoli 28A u 28B
tal-Kodi¢i Kriminali, filwaqt li gieghda ssib 1i Ibrahim Elayachi
wettaq ir-reati li ghalihom hemm piena ta' prigunerija matul il-
perjodu operattiv ta' sentenza sospiza, ai termini tal-Artikolu
28B(1) tal-Kodici Kriminali gieghda titratta mieghu ghar-rigward
tas-sentenza sospiza u konsegwentement gieghda tordna li s-
sentenza ta’ tminn xhur prigunerija sospizi ghal sentejn ghandha

tibda' ssehh b’effett immedjat.

Ghall-fini ta” kjarezza, bis-sahha ta’ din is-sentenza Ibrahim Elayachi
gieghed jigi kundannat ghal perjodu komplessiv ta’ wiehed u ghoxrin

(21) xahar prigunerija.

Mill-banda Il-ohra, kwantu ghall-konsegwenzi li jitnisslu mill-piena
inflitta, peress li l-imputat huwa plurire¢idiv u gie misjub hati tliet

darbiet fi Zmien ta’ madwar sena ta’ reati li wkoll jolgtu l-ordni



pubbliku, kif ukoll li f'dan il-kaz gie kkundannat ghal piena ta’
prigunerija ghal zmien ta” mhux angas minn sena : -

(@) ai termini tal-Artikolu 5(2)(d) tal-Kapitolu 217 1-Att dwar I-
Immigrazzjoni il-Qorti tirrakkomanda lill-Uffi¢jal Principali tal-
Immigrazzjoni sabiex meta jiskonta s-sentenza tieghu l-imputat
jigi ddikjarat bhala immigrant ipprojbit skont kif jipprovdi
Artikolu 5(2)(d) tal-Kapitolu 217 I-Att dwar l-Immigrazzjoni u

tittiehed l-azzjoni mehtiega ghar-rimpatriju;

(b) ai termini tal-Artikolu 10(2)(b) tal-Kapitolu 420 tal-Ligijiet ta’
Malta, fil-kaz li din is-sentenza li titratta reat ta’ serq aggravat u
kwalifikat bir-reat kontinwat tidhol f’'gudikat, in kwantu huwa
reat partikolarment gravi u l-hati bil-kondotta tieghu matul din
l-ahhar sena wera” li huwa ta’ perikolu ghall-komunita” ta’
persuni li jghixu f'Malta, ghandu jikkonsidra jekk jirrevokax jew

igeddidx il-protezzjoni moghtija lill-hati.

[I-Qorti rat 1-Artikolu 392A tal-Kodi¢i Kriminali u tordna li l-atti ta” din
il-kawza flimkien ma din is-sentenza jigu mghoddija lill-Avukat

Generali fi Zmien sitt ijiem skont il-Ligi.

Intant tordna li kopja ta’ din is-sentenza ghandha tigi komunikata wkoll
lill-Uffi¢jal Principali tal-Immigrazzjoni, lill-Kummissarju ghar-Refugjati

u lill-Ministru responsabbli ghall-Immigrazzjoni.



Moghtija illum it-tlettax ta’ Novembru tas-sena elfejn u tmintax fil-

Qrati tal-Gustizzja, Valletta.

Aaron M. Bugeja

Ammissjonijiet/ohrajn/prigunerija effettiva



